
திண்டுக்கல் மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 33°-35° செல்சியஸ் ஆகவும், குறைந்தபட்ச வெப்பநிலை 24°-26° செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

குறுஞ்செய்தி :
மாவட்டத்தின் ஒரு சில இடங்களில் மே 15, 16 மற்றும் 17 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 35°-36° செல்சியஸ் ஆகவும், குறைந்தபட்ச வெப்பநிலையானது 25°-26° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 2 கி.மீ வேகத்தில், வடகிழக்கு, வடமேற்கு மற்றும் மேற்கு திசைகளிலிருந்து காற்று வீசக்கூடும். 

பொது ஆலோசனை:

இடி மின்னல் எச்சரிக்கை: 
மாவட்டத்தின் ஓரிரு இடங்களில் மே 13 முதல் 17 தேதி இடி மின்னலுக்கான  வாய்ப்பு  உள்ளது. வயல்களில்  ஆடுகளை கிடை  அமர்த்துதல் மற்றும் மேய்ச்சலின் போது போதிய பாதுகாப்பு நடவடிக்கைகளை மேற்கொள்ளவும்.  இந்த காலகட்டத்தில் கால்நடைகளை   மேய்ச்சலுக்கு வெளியே  அனுப்பாமல், மின்கம்பம் மற்றும்  மரங்களில்  கட்டாமலும்  பாதுகாப்பாக கொட்டகைகளில்  கட்டி வைக்கும்படியும் கேட்டு கொள்ளப்படுகிறார்கள்.
கடந்த சில நாட்களாக, ஒரு சில இடங்களில் கோடை மழை பெய்துள்ளது. அடுத்த சில நாட்களுக்கும் மழை எதிர்பார்க்கப்படுவதால், விவசாயிகள் தங்கள் நிலத்தில் கோடை உழவுப் பணியினை மேற்கொண்டு மழை நீர் வீணாகாமல் நிலத்தினுள் சேமிப்பதோடு, மண்ணில் மறைந்துள்ள பூச்சிகளின் முட்டைகள் மற்றும் கூட்டுப்புழுக்களை நிலத்தின் மேற்பரப்பிற்கு கொண்டுவந்து சூரிய ஒளியின் மூலம் அழிக்கலாம். 
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : மக்காசோளம், மல்லிகை, எலுமிச்சை, கால்நடை.
மக்காசோளம்: 
தற்போது மக்காசோளம் நடவு செய்துள்ள விவசாயிகள் 1 ஏக்கருக்கு 5 கிலோ TNAU மக்காசோள நுண்ணூட்டம் அல்லது 10 கிலோ ஜிங்க்சல்பேட் உரத்தினை  கொடுப்பதன் மூலம் நுண்ணூட்ட சத்துத்குறைபாட்டை நிவர்த்தி செய்யலாம். 

மேலும் மக்கிய தொழு உரத்துடன் ஒரு ஏக்கருக்கு 2கிலோ அசோஸ்பைரில்லம் 2 கிலோ பாஸ்போ பாக்டீரியாவை கலந்து இட வேண்டும்.

உரம் வைத்தல் மற்றும் மருந்து தெளிக்கும் வேலைகளை மழை இல்லாத நாட்களில் மேற்கொள்ளவும்
மல்லிகை:  
மல்லிகை பூ மகசூலை அதிகரிக்க இலை வழி தெளிப்பாக லிட்டருக்கு 5 கிராம் இரும்பு சல்பேட் மற்றும் 5 கிராம் துத்தநாக சல்பேட்டை 1 மாத கால இடைவெளில் தெளிக்க வேண்டும்.

உரம் வைத்தல் மற்றும் மருந்து தெளிக்கும் வேலைகளை மழை இல்லாத நாட்களில் மேற்கொள்ளவும்
எலுமிச்சை:

எலுமிச்சையில் காய்பிடிப்பு அதிகமாவதற்கு 10 லிட்டர் தண்ணீருக்கு 10 மில்லி என்ற அளவில் இசாபியான் மருந்து அல்லது  10 லிட்டர் தண்ணீருக்கு 10 கிராம் என்ற அளவில் அமினோ அமிலத்தை கலந்து, பூக்கும் தருணத்தில் தெளிக்கவும். 
காய்கள் உதிராமல் இருக்க என்.ஏ.ஏ ( நாப்தளின்அசிடிக்ஆசிட் ) வினை 30 பி.பி.எம் என்ற அளவில் கலந்து காய்கள் கோலிக் குண்டு அளவு இருக்கும் போது தெளிக்க வேண்டும்.
உரம் வைத்தல் மற்றும் மருந்து தெளிக்கும் வேலைகளை மழை இல்லாத நாட்களில் மேற்கொள்ளவும்
கால்நடை:

சமீப நாட்களில் ஆங்காங்கே கோடை மழை பெய்துள்ள நிலையில் வைக்கோல் மற்றும் மக்காச்சோள தட்டை போன்ற தீவன பொருட்களில் பூஞ்சாணத் தாக்குதல் ஏற்பட வாய்ப்பு உள்ளது.  
வைக்கோல் மற்றும் சோளத் தட்டைகளை வெயிலில் நன்கு உலரத்தி கால்நடைகளுக்கு கொடுப்பதன் மூலம் அப்ளாடாக்ஸின் போன்ற நச்சு பூஞ்சாணங்களின் தாக்கத்திலிருந்து தங்களது கால்நடைகளை பாதுகாக்கலாம்.
.
